



Gorchymyn drafft a osodwyd gerbron Senedd Cymru o dan baragraff 15(2) o Atodlen 4A i Ddeddf Cynrychiolaeth y Bobl 1983, i’w gymeradwyo drwy benderfyniad gan Senedd Cymru.

Gorchymyn Deddf Cynrychiolaeth y Bobl 1983 (Eithrio Treuliau Diogelwch) (Diwygio) (Cymru) 2026

NODYN ESBONIADOL

(Nid yw’r nodyn hwn yn rhan o’r Gorchymyn)

Mae Atodlen 4A i Ddeddf 1983 yn manylu ar y treuliau y mae rhaid i ymgeiswyr roi cyfrif amdanynt yn etholiadau Seneddol y DU ac mewn etholiadau llywodraeth leol, gan gynnwys etholiadau llywodraeth leol yng Nghymru. Mae paragraff 13A, a fewnosodwyd gan reoliad 4(1) o Reoliadau Cynrychiolaeth y Bobl (Amrywio Treuliau Etholiad ac Eithriadau) 2024 (O.S. 2024/428), yn darparu ar gyfer eithriad cyffredinol ar gyfer treuliau rhesymol yr eir iddynt ac y gellir eu priodoli yn rhesymol i ddiogelu personau neu eiddo, ac eithrio mewn etholiadau llywodraeth leol yng Nghymru. Mae’r Gorchymyn hwn yn diwygio paragraff 13A fel bod yr eithriad yn gymwys mewn perthynas ag etholiadau llywodraeth leol yng Nghymru.

Ystyriwyd Cod Ymarfer Gweinidogion Cymru ar gynnal Asesiadau Effaith Rheoleiddiol mewn perthynas â’r Gorchymyn hwn. O ganlyniad, lluniwyd asesiad effaith rheoleiddiol o’r costau a’r manteision sy’n debygol o ddeillio o gydymffurfio â’r Gorchymyn hwn. Gellir cael copi oddi wrth: Llywodraeth Cymru, Parc Cathays, Caerdydd, CF10 3NQ ac ar wefan Llywodraeth Cymru ar www.llyw.cymru.

Gwnaed
***

Yn dod i rym
13 Mawrth 2026

Mae Gweinidogion Cymru, drwy arfer y pwerau a roddir gan baragraff 15(1) o Atodlen 4A i Ddeddf Cynrychiolaeth y Bobl 1983(
), yn gwneud y Gorchymyn a ganlyn.

Yn unol â pharagraff 15(3) o Atodlen 4A i’r Ddeddf honno, mae Gweinidogion Cymru hefyd wedi ymgynghori â’r Comisiwn Etholiadol cyn i’r Gorchymyn gael ei wneud.

Yn unol â pharagraff 15(2) o Atodlen 4A i’r Ddeddf honno, gosodwyd drafft o’r offeryn hwn gerbron Senedd Cymru ac fe’i cymeradwywyd ganddi drwy benderfyniad.

Enwi a dod i rym

1. — LISTNUM "SEQ1" \l 2  Enw’r Gorchymyn hwn yw Gorchymyn Deddf Cynrychiolaeth y Bobl 1983 (Eithrio Treuliau Diogelwch) (Diwygio) (Cymru) 2026.

Daw’r Gorchymyn hwn i rym ar 13 Mawrth 2026.

Diwygio Deddf Cynrychiolaeth y Bobl 1983

2.  Ym mharagraff 13A o Atodlen 4A i Ddeddf Cynrychiolaeth y Bobl 1983(
) (eithriad diogelwch mewn cysylltiad â threuliau cymhwysol ar gyfer ymgeiswyr), hepgorer “Except in relation to a local government election in Wales,”.
Enw
Ysgrifennydd y Cabinet dros Lywodraeth Leol a Thai, un o Weinidogion Cymru
Dyddiad
(�)	1983 p. 2. Mewnosodwyd paragraff 15 o Atodlen 4A gan adran 27(5) o Ddeddf Gweinyddu Etholiadol 2006 (p. 22). Trosglwyddwyd pŵer yr Ysgrifennydd Gwladol i wneud Gorchymyn o dan baragraff 15(1) i Weinidogion Cymru gan erthygl 45 o Orchymyn Gweinidogion Cymru (Trosglwyddo Swyddogaethau) 2018 (O.S. 2018/644) a pharagraff 1 o Atodlen 1 iddo.


(�)	Mewnosodwyd paragraff 13A gan reoliad 4(1) o O.S. 2024/428.

